2016KO MAIATZAREN 2AN UDALBATZARRAK EGINDAKO OHIZKO BILKURAREN AKTA.

Udaletxeko Bilkura Aretoan, idazpuruko eguneko arratsaldeko zazpirak eta hogeita hamar minutu direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- ZEGAMAKO UDALEKO GIZARTE ZERBITZUEN ETXEZ-ETXEKO LAGUNTZAKO LANAK ETA EGUNEKO ZENTROAREN ERABILTZAILEEI ARRETA PERTSONALIZATUA ESKAINTZEKO ZERBITZUAREN ESLEIPENA.

2.- ZEGAMAKO IRISGARRITASUN PLANA ETA HIRI ALTZARIEN INBENTARIOA ONARTZEA.
3.- ALKATETZAREN ERABAKIAK.

4.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Joseba Izaguirre Arocena Jna. (Zegama Lantzen).

ZINEGOTZIAK

Maria Pilar Elorza Inchausti And. (Zegama Lantzen).

Izaskun Igoa Arizcorreta And. (Zegama Lantzen).

Juan José Gorrochategui Larrea Jna. (Zegama Lantzen).     
Ibon Zabaleta Urbizu Jna. (Zegama Lantzen). 

Imanol Garmendia Iruretagoyena Jna. (EH Bildu). 

Olaia Elorza Iñarra And. (EH Bildu).

Urko Gomez Ropón Jna. (EH Bildu). 

Maria Luisa Gorrochategui Irastorza And.  (EH Bildu). 
EZ ETORRITAKO UDALBATZARKIDEAK:
Kide guztiak bertaratu dira.
Idazkaria, Igor Alustiza San Vicente. 

1.- ZEGAMAKO UDALEKO GIZARTE ZERBITZUEN ETXEZ-ETXEKO LAGUNTZAKO LANAK ETA EGUNEKO ZENTROAREN ERABILTZAILEEI ARRETA PERTSONALIZATUA ESKAINTZEKO ZERBITZUAREN ESLEIPENA.

Zegamako Udaleko, Udalbatzarrak 2015eko azaroaren 25ean egin zuen bilkuran, egin zuen bilkuran, Zegamako Udaleko Gizarte Zerbitzuen etxez etxeko laguntzako lanak eta Eguneko Zentroaren erabiltzaileei arreta pertsonalizatua eskaintzeko zerbitzua kontratatzeko lehiaketaren deialdia onartu zuen.
Era berean, enpresa esleipendunak, Udalarekin adostuta, jangela sozialaren eta gizarte zerbitzuen balio anitzeko egoitzan kokatzen diren etxebizitza kudeaketa bideratzen da.
Lehiaketa, 2016ko urtarrilaren 5eko Gipuzkoako Aldizkari Ofizialaren 2. alean argitaratu zen, horren arabera, eskaintzak aurkezteko epea zenbatzen hasi zelarik, epe hori 2016ko urtarrilaren 25ean amaituz.

Eskaintzak aurkezteko epea amaitu ondoren, Udal honetan, enpresa hauek aurkeztutako eskaintzak jaso ziren:

· GSR.  Gestión de Servicios Residenciales. Erkop.

· Goxara S.L.

· Eulen Servicios Sociosanitarios S.A.

· Vida y Legado S.L.

Eskaintzak aurkezteko epearen barnean Udalak ohartarazi zuen pleguan jasotako etxebizitza babestuen kudeaketa prezioa, onuradunek zerbitzuagatik ordaintzen zuten zenbatekoari zegokiola, eta horrenbestez, atal horretan jasotzea zegokiona, enpresa esleipendunak  zerbitzu horiengatik jaso behar duena zela.

Horrenbestez, eta Administrazio Baldintzen Pleguko 27. Artikuluan adierazitakoaren arabera, prozeduran aurkeztu diren enpresei 10 eguneko epe bate matea adostu zen, bere kasuan, aurkeztutako proposamen ekonomikoa egokitu ahal izateko. Epealdi honetan Udal honetan ez zen promosamenekiko aldaketarik aurkeztu.

Kontrataziorako eratu zen kontratazio mahaiak, 2016ko otsailaren 22ko bilkuran eskaintzak ireki eta hauek baldintzen pleguan eskatutako agiriak jasotzen zituztela egiaztatu  ondoren, Baldintzen Pleguko 23. artikuluan adierazitakoaren arabera, eskaintza ekonomikoak ireki aurretiko balorazio txostena bideratu zen.

Horren ondoren, kontratazio mahaiak, 2016ko apirilaren 18an egindako bilkuran, aurkeztutako eskaintza ekonomikoak ireki zituen.

Proposamenak baloratu ondoren, kontratazioa arautzen duen baldintzen pleguko 24. artikuluan adierazitakoaren arabera  kontratazio mahaiak esleipen proposamena egin dio Udalbatzarrari, honako balorazioaren arabera:

	Enpresa
	1

Irizpidea
	 2


	3
	4
	5
	Guztira

	GOXARA S.L.


	26
	19
	9,106
	8
	5
	67,106

	GSR
	30
	21
	9,105
	7
	5
	72,105

	EULEN
	27
	17
	9,116
	6
	5
	64,116

	VIDA Y LEG.
	5
	1
	9,128
	1
	1
	17,128


Hau jarraituz, kontratua GSR Gestión de Servicios Residenciales enpresari esleitzeko proposamena egiten da, aurkeztutako eskaintzan jasotako proposamena, baldintza eta prezioaren arabera eta  baldintzen pleguan ezarritako irizpideen arabera.

Adierazitakoaren arabera, balorazio agiriak ikusirik eta bideratutako proposamena jarraituz,  Udalbatzarrak, Zegama Lantzen taldeko etorritako bost zinegotzien eta EH bildu taldeko lau zinegotzien aldeko botoekin,  aho batez, honako hau erabakitzen du:

Lehena.- Zegamako Udaleko Gizarte Zerbitzuen etxez etxeko laguntzako lanen eta Eguneko Zentroaren erabiltzaileei arreta pertsonalizatua  eskaintzeko zerbitzuaren kontratua GSR (Gestión de Servicios Residenciales. Erkop.) enpresari esleitzeko proposamena jasotzea, eta horrenbestez, baldintzen pleguko 24. artikuluan ezarritakoa jarraituz, adierazitako enpresari honako hau eskatuko zaio:

· Hamar egun balioduneko epean, jardun hauek egitea:

a) Behin betiko bermea jartzea. Berme hau, 8.250, 00 eurokoa izan beharko da.

b) Erantzukizun Zibileko aseguruaren polizaren kopia eta ordainagiria aurkeztu.

c) Bere kasuan, egin beharreko azpikontratuen zerrenda aurkeztu, eta azpikontratista bakoitzak egin beharreko kontratuaren zatiak adierazi.

Adjudikazioa, aurreko 10 eguneko epea bukatu eta hurrengo 5 egun baliodunetan egingo da, betiere lizitatzaileak aurkeztu badu adierazitako dokumentazioa eta jarri badu behin betiko bermea.

Bigarrena.- Erabaki hau, GSR (Gestión de Servicios Residenciales. Erkop.) enpresari eta, era berean,  prozeduran parte hartu duten enpresei jakinaraztea.
2.- ZEGAMAKO IRISGARRITASUN PLANA ETA HIRI ALTZARIEN INBENTARIOA ONARTZEA.

Gobernu Batzarrak, 2015eko azaroaren 25ean egin zuen bilkuran, Ignacio Ibarretxe Pariente arkitektoari, Zegamako Irisgarritasun Plana idazteko lana esleitu zion.

Esleipenaren arabera, Ignacio Ibarretxe Pariente arkitektoak, “Zegamako irisgarritasun planaren eguneratzea” eta “Zegamako hiri altzarien inbentarioa” deritzoten lanak aurkeztu ditu.

Lanaren zenbatekoa 24.200 eurokoa (BEZ barne) izanik, Eusko Jaurlaritzako Enplegu eta Gizarte Politiketako Sailak 15.000,00 euroko diru-laguntza jaso duela adierazten da.
Lan horiek azaldu eta hauen xedeak ezaguturik, Udalbatzarrak, Udalbatzarrak, Zegama Lantzen taldeko etorritako bost zinegotzien eta EH bildu taldeko lau zinegotzien aldeko botoekin,  aho batez, honako hau erabakitzen du:

Lehena.- “Zegamako irisgarritasun planaren eguneratzea” eta “Zegamako hiri altzarien inbentarioa” deritzoten lanak onartzea.

Bigarrena.- Erabaki hau doakienei jakinaraztea.
3.- ALKATETZAREN ERABAKIAK.

Idazkariak, azkeneko ohiko bilkuratik, Alkateak hartutako ebazpenen berri ematen du:
11/0416 erabakia, apirilaren 19koa, 11. Eremuko-Olaberria II-ko Hitzarmen Batzordeak, zuzendaritza organoaren lehendakaritzan egindako aldaketa, Gipuzkoako Hirigintzako Entitate Laguntzaileen Erroldari jakinaraziz.

12/0416 erabakia, apirilaren 19koa, 8657 fakturen erlazioa onartuz, guztira 21.682,38 eurokoa.

13/0416 erabakia, apirilaren 19koa, faktura erlazioa onartuz, guztira 1.539,36 eurokoa.

14/0416 erabakia, apirilaren 20koa, Ondasun Higiezinen gaineko Zergan familia ugarien titular direnei hobaria ezarriz.

15/0416 erabakia, apirilaren 27koa, zenbait peoi lan burutzeko peoi lan poltsa bideratzea onartuz.

16/0416 erabakia, apirilaren 27koa, liburuzain eta gazte plangintza lanak egiten dituen langilearen lanaldia handitzea onartuz.

17/0416 erabakia, apirilaren 28koa, 8759 fakturen erlazioa onartuz, guztira 21.068,62 eurokoa.

18/0416 erabakia, apirilaren 28koa, 8760 fakturen erlazioa onartuz, guztira 3.702,29 eurokoa.

19/0416 erabakia, apirilaren 28koa, faktura erlazioa onartuz, guztira 141,99 eurokoa.

20/0416 erabakia, apirilaren 29koa, 8767 fakturen erlazioa onartuz, guztira 14.871,35 eurokoa.

21/0416 erabakia, apirilaren 29koa, 8766 fakturen erlazioa onartuz, guztira 14.789,00 eurokoa.

22/0416 erabakia, apirilaren 29koa, nomina transferentzia onartuz, guztira 11.749,05 eurokoa.

4.- GALDE ERANTZUNAK

· Urko Gomez Ropon zinegotziak (EH Bildu), Gure Esku Dago herri-ekimena dela eta herriko zenbait lekutan jarritako kartelak kentzearen arrazoietaz galdetzen du. Zentzu honetan, Alkateak adierazten du, kartel horiek Udalean ezargarria den araudian jasotakoaren arabera kendu direla. Horrenbestez, Olaia Elorza Iñarra zinegotziak (EH Bildu) adierazten du, araudi horretan adierazitakoa jarraituz, baimena eskatzen bada, kartelak jartzeko aukera ematen dela. 

Bilkurakideak gai honi buruzko eztabaida mantentzen dute. Honela, Mª Luisa Gorrotxategi zinegotziak (EH Bildu), kartel horiek jartzeko motiboa badagoela adierazten du. Adierazten da ere, Goierriko gainontzeko herrietan jarri direla eta hemen ez. 
Zentzu honetan Alkateak adierazten du, kartelak eta publizitatea eraikin publikoetan jarri ahal izateko araudiaren arabera kendu direla.
Horrenbestez, Udal araudiak gai honi buruz adierazitakoa irakurtzen da, araudiak kartelak jartzea baimentzen duela adieraziz, Gobernu Batzarraren erabakiz, beti ere, eskaera, kokapena eta epea zehazten bada. Horrenbestez, Olaia Elorza Iñarra zinegotziak (EH Bildu) eskaera bideratuko dela adierazten du. Nolanahi ere, araudiaren azterketa eta, bere kasuan, aldaketa egitea komeniko litzatekeela adierazten du.

Alkateak adierazten du, araudiaren helburua Udal eraikinetan kartelen kokapena nola egitea arautzea dela, eta bere taldea, ez dela edonon kartelak jartzearen aldekoa.

Aztertzeko gai gehiago ez dagoenez, hasieran aipatutako eguneko arratsaldeko zortzirak eta hamar minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.

	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2016ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2016.

ALKATEAK/EL ALCALDE                                                             IDAZKARIAK/ EL SECRETARIO
